
Vendim i Këshillit të Mediave të Shkruara të Kosovës ndaj 

ankesës së Vlora Krasniqit kundër portalit Indeksonline 

 

Këshilli i Mediave të Shkruara të Kosovës në mbledhjen e 

tij të mbajtur më 17 dhjetor 2019, shqyrtoi ankesën e Vlora 

Krasniqit kundër portalit Indeksonline lidhur me artikullin 

“Avokati Gashi vazhdon ta keqpërdorë rëndë rastin e Astrit 

Deharit, hedh akuza mbi institucionet kosovare” dhe mori 

këtë: 

- Ankesa miratohet.  

 

 

 

 

 



 

 

A R S Y E T I M I 

 

 

 

Ankesa ka të bëjë me shkrimin e publikuar në portal e që ka 

të bëjë me përmbajtën e shkrimit me titull “Avokati Gashi 

vazhdon ta keqpërdorë rëndë rastin e Astrit Deharit, hedh 

akuza mbi institucionet kosovare”, dhe pretendimin se 

shkrimi bënë shkelje të Kreut II (Raportimi i së vërtetës) 

dhe Kreut IV (E drejta për t’u përgjigjur) pika 4 e Kodit 

të Mediave të Shkruara. 

  

Lajmi është shkruar në portal dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme. Pas leximit të 

artikullit dhe shqyrtimit të ankesës, KMShK gjen se ankesa 

është e bazuar.  

 

KMShK në këtë rast gjeti shkelje të Kodit të Mediave që ka 

të bëjë me mos prononcimin e të gjitha palëve që do të mund 

të sqaronin më mirë çështjen për të cilën bëhet fjalë. 

Avokati ka të drejtë të prononcohet për klientin e vet edhe 

në media mirëpo në artikull mungon prononcimi i ndonjë 

faktori relevant siç është Oda e Avokatëve të Kosovës,  

Prokuroria, etj. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


